
4th July, 2025

TOKSAVE PAS I GO LONG OL: DISTRIK PRESIDEN
DISTRIK GUTNIUS DAREKTAS

HETTOK: ELC-PNG NO. 16 NATIONAL PASTORS CONFERENS - 21-26 SEPTEMBER
2025, KOMBA SEKET, UKATA DISTRIK.

Dia ol Distrik Presiden na Distrik Gutnius Darekta,

Planti gutde na griting i go long yu na family. Salim gutde na griting tu i go long ol Pastor na
Evangelis bilong yumi. Long marimari bilong em yet, Bikpela i makim yumi na singautim
yumi na salim yumi long wok bilong autim Gutnius bilong em na em yet i save was long
wok bilong em. Olsem bai dispela wasman yet i ken sambai long yumi na strongim yumi
long sanap strong yet na pinisim dispela resis bilong winim sol bilong ol manmeri em i bin
baim long blut bilong em yet na makim yumi stap wasman bilong ol.

Mi mekim sampela toksave bilong ELC-PNG No. 16 National Pastors na Evangelis Konfrens
bilong 2025. Plis salim dispela toksave hariap yet bai ol i ken kisim toksave na redi bai

yumi ken wokabaut wantaim long ol deit i stap olsem;

Konfrens No. 16

Deit: 21-26 Septemba 025

Hettok: “Be Salt and Light in: Pastoral Context”
Ples bilong Bung: Komba Seket

Distrik: Ukata Distrik

Pe bilong Sip: ’ K200 wanpela way x return = K400
Kar long Wasu I go Komba: K50 wanpela way x return = K100
Opening: 21st September, 2025

Konfrens Fi: K100



Pes 2

Day bilong kalap long Sip em Fraide, 19t September 202 5. Tupela hap b_ilong kalap long
Sip; a) Voco Poin, long Laena b) Madang Lutheran Shipping Servis. Deit long long kamap
long Wasu bris long 20t Septemba na kisim kar i go long Komba.

Ukata Distrik i redi tru long lukautim ol Pastor. Olsem na;

e Ol wanwan Distrik, plis kisim ship fi na nem lista bilong ol pastor long distrik bilong
yu na salim kam long mun Ogas na opis bai wok wantaim Luship long stretim na
toktok wantaim ol long ron bilong sip. Yu ken salim long: a/c No. 1001197279,
ELCPNG GENERAL FAITH ACCOUNT.

e Baiyumii gat ol bikpela tok bilong Tiolosi long toktok long taim bilong konfrens.
Olsem na plis toktok gut wantaim ol executive bilong paris o kongrigesen na ol i ken
salim yu kam long konfrens.

Em tasol toksave i kam long yupela long skruim toksave i go long ol seket, paris na
kongrigesen pasto insait long distrik wanwan long redim ol yet bihainim ol toksave I stap
antap na kam long konfrens.

Tenkyu.

